
En relación coa pregunta con resposta escrita núm.: 1230, formulada polo

Grupo Parlamentario do Bloque Nacionalista Galego, a iniciativa de don

Bieito Lobeira Domínguez e varios/as deputados/as máis, sobre "o dereito

ao uso da lingua galega pola clientela da cafetaría do Complexo

Hospitalario Universitario da Coruña", (publicada no BOPG núm.: 27,

do 3 de xuño do 2009 ), teño a honra de enviarlle, para así dar

cumprimento ao previsto no artigo 157 do Regulamento do Parlamento de

Galicia, a contestación formulada pola Consellería de Educación e

Ordenación Universitaria, que ten o seguinte contido:

"A Secretaría Xeral de Política Lingüística da Consellería de Educación e

Ordenación Universitaria ten constancia de que os episodio xa está

esclarecido, como xa coñece o grupo parlamentario que formula a pregunta.

Este departamento, dependente da Consellería de Educación e Ordenación

Universitaria, trasladará a queixa e enviará ao devandito centro de traballo

a información sobre os dereitos lingüísticos dos galegos e galegas e a

normativa que, como organismo público, debe acatar."

O que lle remito para o seu coñecemento e inserción no Boletín Oficial do

Parlamento de Galicia, de acordo co previsto no artigo 65 e concordantes do

Regulamento vixente.

Santiago de Compostela, 29 de xullo de 2009

O directorMeral de Relacións Institucionais e Parlamentarias

Itro García

<s\
Excma. Sra/fresidenta do Parlamento de Galicia

En relación coa pregunta con resposta escrita núm.: 1688, formulada polo

Grupo Parlamentario do Bloque Nacionalista Galego, a iniciativa de dona

Ana Belén Pontón Mondelo e varios/as deputados/as máis, sobre "as

medidas que vai adoptar a Xunta de Galicia en relación co

saneamento de Noia", (publicada no BOPG núm.: 31, do 11 de xuño do

2009 ), teño a honra de enviarlle, para así dar cumprimento ao previsto no

artigo 157 do Regulamento do Parlamento de Galicia, a contestación

formulada pola Consellería de Medio Ambiente, Territorio e

Infraestruturas, que ten o seguinte contído:

"A Directiva 91/271/CEE, do 21 de maio de 1991, sobre o tratamento das

augas residuais urbanas establece, no seu Anexo I, que xo deseño,

construción e mantemento dos sistemas colectores deberá realizarse de

acordo cos mellores coñecementos técnicos que non redunden en custes

excesivos, en especial polo que respecta ao volume e características das

augas residuais urbanas, á prevención de escapes e á restrición da

contaminación das augas receptoras polo desbordamento das augas de

tormenta'.

Pola súa banda, o Plan de Saneamento de Galicia 2000-2015, aprobado

definitívamente polo Consello da Xunta o 9 de novembro de 2000, establece

a data límite de decembro de 2010 para 'ampliar e mellorar as depuradoras

e os sistemas de colectores e as redes pluviais para adaptalos ao

crecemento poboacional e ao desenvolvemento urbano das poboacións'.

Asemade, noutro dos seus apartados, esíxese o tratamento de todos os

vertidos efectuados por aglomeracíóns de máis de 2000 habitantes

equivalentes.

Actualmente, máis do 90% da rede de saneamento de Noia é de tipo

unitario. A rede de colectores xerais, que envían as augas procedentes do

núcleo á nova Estación Depuradora de Augas Residuais -EDAR-, atópase en

mal estado, con infiltración de augas da ría e dos ríos en distintos puntos.

Ao tratarse dunha rede eminentemente unitaria, cando se producen

episodios de choiva de gran intensídade, o funcionamento hidráulico da rede

xeral non é o axeitado, podendo chegar a producirse a entrada en carga dos

colectores.

Por todo o exposto, formúlase a necesidade de executar unha rede de

colectores xerais que asegure que todas as augas procedentes do núcleo

sexan conducidas ata a EDAR para o seu correcto tratamento.

Esta situación é independente da formulación que se lle queira dar á rede

de saneamento de Noia, e completamente compatible tanto co modelo

unitario existente na súa meirande parte actualmente, coma cun posible

modelo separativo futuro. Para acadar este modelo sería necesario o

desdobramento de practicamente todos os colectores existentes ao longo do

núcleo de Noia, que teñen unha lonxitude aproximada de 60 quilómetros.

En calquera caso, a execución dun modelo separativo en Noia, sendo como

é actualmente unha rede unitaria na súa práctica totalidade, tamén

presenta as súas desvantaxes respecto ao modelo unitario, a saber:

- As augas pluviais, que discorrerían separadas das fecais neste modelo,

tamén incorporan contaminación procedente do lavado das rúas, polo que

sería necesario formular algún tipo de tratamento para elas e non vertelas

directamente á ría, xa que neste caso, a calidade das augas da ría cun

modelo separativo podería ser máis baixa que cun modelo unitario

funcionando adecuadamente.

- O desdobramento de case a totalidade da rede de saneamento de Noia,

polo que tanto a nivel de inversión coma de afección aos veciños, o impacto

sería moi grande.

- Sería necesario levar a cabo un control mo¡ estrito das acometidas á rede,

para evitar incorporación de augas fecais á rede de pluviais e viceversa.

De todos os xeitos, no caso de que a formulación futura sexa de tipo

separativo sería totalmente compatible co Proxecto de Saneamento

proposto, dado que a medida que se vaia producindo a separación das

augas fecais e pluviais na rede, irase xerando unha maior folgura para os

tanques de tormenta proxectados, co que os posibles vertidos en épocas de

choiva intensa iríanse reducindo gradualmente."

O que lle remito para o seu coñecemento e inserción no Boletín Oficial do

Parlamento de Galicia, de acordo co previsto no artigo 65 e concordantes do

Regulamento vixente.

Santiago de Compostela, 27 de xullo de 2009

O director xeral de Relacións Institucionais e Parlamentarias

o García

Excma. Sra. Presidenta do Parlamento de Galicia

En relación coa pregunta con resposta escrita núm.: 3666, formulada polo

Grupo Parlamentario do Bloque Nacionalista Galego, a inicíativa de dona

Ana Luisa Bouza Santiago e don Bieito Lobeira Domínguez, sobre "o

dereito ao uso da lingua galega en dous centros hospitalarios de

Ferrol", (publicada no BOPG núm.: 51, do 24 de xullo do 2009 ), teño a

honra de enviarlle, para así dar cumprimento ao previsto no artigo 157 do

Regulamento do Parlamento de Galicia, a contestación formulada pola

Consellería de Sanidade, que ten o seguinte contido:

"O paciente foi atendido correctamente e nin fo¡ obxecto de trato

diferenciado nin discriminatorio. Na súa reclamación a queixa que presenta

fai referencia de forma exclusiva a non utilización da lingua galega por parte

do profesional que lle prestou atención.

O paciente exerceu o dereito legalmente recoñecido de utilizar a lingua

oficial da súa preferencia, dereito que foi respetado e non da lugar a ningún

trato discriminatorio.

No ámbito do Sergas resulta de plena aplicación a circular 5/97 da

Consellería de Sanidade

Xa existen formularios de reclamacións en galego, xuntamos en Anexo un

exemplar dos utilizados na Area Sanitaria de Ferrol."

O que lle remito para o seu coñecemento e inserción no Boletín Oficial do

Parlamento de Galicia, de acordo co previsto no artigo 65 e concordantes do

Regulamento vixente.

Santiago de Compostela, 28 de xullo de 2009

0 director xeral de Relacións Institucionais e Parlamentarias

Robertc/Caé fo García

Excma. Sra. Presidenta do Parlamento de Galicia

En relación coa pregunta con resposta oral en comisión n° 519, formulada

polo Grupo Parlamentario do Bloque Nacionalista Galego, a iniciativa de

dona María do Carme Adán Villamarín e don Bieito Lobeira Domínguez,

sobre "a posición do Sr. conselleiro de Educación e Ordenación

Universitaria no referente ao cumprimento do Decreto 124/2007, do

28 de xuño, polo que se regula o uso e a promoción do galego no

sistema educativo", (publicada no BOPG n° 16, do 13 de maio de 2009),

convertida en pregunta con resposta escrita por finalización do período

de sesións Febreiro-Xuño de 2009 (BOPG n° 46, do 7 de xullo de 2009),

teño a honra de enviarlle, para así dar cumprimento ao previsto no artigo

157 do Regulamento do Parlamento de Galicia, a contestación formulada

pola Consellería de Educación e Ordenación Universitaria, que ten o

seguinte contido:

"O decreto en vigor cúmprese conforme á súa legalidade, sen restrición de

ningunha clase. Este marco actual é o que permanecerá vixente ata que se

aprobe un novo decreto que regule o uso e a promoción do galego no

sistema educativo. Como non podía ser doutro xeito, a Consellería de

Educación traballa na máis estrita legalidade.

No mes de xuño de 2009, déuselle o visto e prace no Consello da Xunta ao

novo currículo de Educación Infantil, en dous ciclos (0 a 3 e 3 a 6 anos) que

garante un ensino común e non discriminatorio.

Con este currículo cóbrese o baleíro legal existente ata o de agora, xa que o

goberno anterior non chegou a concretar o currículo desta etapa que debía

desenvolver a Lei Orgánica de Educación. Nese currículo, desenvolvido en

consonancia co actual decreto, establécese o tratamento das linguas

oficiais: o profesorado usará na aula a lingua materna predominante entre o

1

alumnado (artigo 13). No texto do currículo dise, así mesmo, que o

profesorado terá en conta a lingua do contorno e coidará que o alumnado

adquira, de forma oral e escrita, o coñecemento da outra lingua oficial de

Galicia, dentro dos límites propios desta etapa.

Por outra parte, a Consellería de Educación prevé darlle continuidade á

convocatoria de solicitudes para que os centros educativos públicos e

privados concertados implanten accións que potencien o ensino en lingua

galega no segundo ciclo de educación infantil, con contido idéntico ao de

cursos anteriores. A única diferenza é que non haberá achega económica,

cuestión que non limitará o éxito desta iniciativa, que non depende desa

circunstancia."

O que lle remito para o seu coñecemento e inserción no Boletín Oficial do

Parlamento de Galicia, de acordo co previsto no artigo 65 e concordantes do

Regulamento vixente.

Santiago de Compostela, 30 de xullo de 2009

0 director xeral de Relacións Institucionais e Parlamentarias

o García

Excma. Sra. Presidenta do Parlamento de Galicia

En relación coa pregunta con resposta oral en comisión n° 688, formulada

polo Grupo Parlamentario do Bloque Nacionalista Galego, a iniciativa de don

Fernando Xabier Blanco Alvarez e don Bieito Lobeira Domínguez, sobre "o

dereito ao uso da lingua galega dos traballadores da Capitanía

Marítima de Burela", (publicada no BOPG n° 16, do 13 de maio de 2009),

convertida en pregunta con resposta escrita por finalización do período

de sesións Febreiro-Xuño de 2009 (BOPG n° 46, do 7 de xullo de 2009),

teño a honra de enviarlle, para así dar cumprimento ao previsto no artigo

157 do Regulamento do Parlamento de Galicia, a contestación formulada

pola Consellería de Educación e Ordenación Universitaria, que ten o

seguinte contido:

"A Xunta de Galicia reafirma o mandato do artigo 3 da Le¡ de Normalización

Ungüística de 1983 segundo o cal ninguén pode ser discriminado por razón

da súa escolla lingüística.

A Secretaría Xeral de Política Lingüística ten constancia de que xa existe un

informe institucional da Avogacía do Estado que ratifica o dereito dos

funcionarios a empregaren no seu traballo a Nngua galega. Están regulados

os procedementos para atender posibles casos denunciados por cidadáns,

que sempre son atendidos polos organismos correspondentes.

O departamento competente informará á Capitanía Marítima dos dereitos

lingüísticos dos galegos e galegas, así como da normativa que debe acatar a

este respecto en tanto que organismo público."

O que lle remito para o seu coñecemento e inserción no Boletín Oficial do

Parlamento de Galicia, de acordo co previsto no artigo 65 e concordantes do

Regulamento vixente.

Santiago de Compostela, 30 de xullo de 2009

0 dírector xeral de Relacións Institucionais e Parlamentarias

ro García

Excma. Sra. Presidenta do Parlamento de Galicia



UUNitLLtHIA BE PRESIDENCIA,
ADMINISTRACIÓNS PÚBLICAS E XUSTIZA

DIRECCION XERAl DE KflACIÓHS INSTITUCIONAIS E PAJtLAWENTARIAS

3 1 XÜLL. 2009XUNTfl DE GflLICIfl
CONSELLERÍA DE PRESIDENCIA,
ADMINISTRACIÓNS PÚBLICAS
E XUSTIZA
Dirección Xeral de Relacións Institucionais e Parlamentarias

SAIñ±Núnr. ..

| -*XK «••¿v>"eT7TTDFWVTTCir
; ' ; f ' í-^HO XERAl ENTRADA

En relación coa pregunta con resposta oral en comisión n° 819, formulada

polo Grupo Parlamentario do Bloque Nacionalista Galego, a iniciativa de don

Bieito Lobeira Domínguez, sobre "a utilización da lingua galega polas

entidades bancarias e financeiras nas súas relacións cos clientes

galegos", (publicada no BOPG n° 20, do 20 de maio de 2009), convertida

en pregunta con resposta escrita por finalización do período de sesións

Febreiro-Xuño de 2009 (BOPG n° 46, do 7 de xullo de 2009), teño a honra

de enviarlle, para así dar cumprimento ao previsto no artigo 157 do

Regulamento do Parlamento de Galicia, a contestación formulada pola

Consellería de Educación e Ordenación Universitaria, que ten o

seguinte contido:

"A Secretaría Xeral de Política Lingüística anima a todas as entidades

privadas a que ofrezan os seus servizos en lingua galega, para o que se lles

facilitan as ferramentas e o asesoramento preciso para que poidan atender

aos seus clientes na lingua cooficial da súa elección.

O devandito departamento xa se puxo en contacto coa entidade bancaria co

fin de ter coñecemento da situación lingüística da empresa, que non conta

con delegación en Galicia. Estamos a explorar as posibilidades de

colaboración co obxectivo de que oferten os seus servizos en lingua galega

para os usuarios/as e clientes que así o desexen.

E obxectivo da Secretaría Xeral iniciar en breve novas actuacións dirixidas

ao ámbito das empresas, entre elas, as que ofrecen servizos bancarios,

para renovar as vías de colaboración e de realización de actividades que

permitan mellorar a formación lingüística dos seus cadros de persoal e

ampliar a dispoñibilidade de recursos e servizos en língua galega.

A Secretaría Xeral de Política Lingüística dispón de datos sobre a situación

do uso do galego no ámbito da banca, de acceso público a través da web do

Observatorio da lingua galega, que ofrece informes de uso por sectores.

Deses datos, extráese a conclusión dun traballo de promoción no uso

externo do galego nesas empresas, xa que no ámbito intemo o galego ten

unha maior representatividade. Cómpre destacarmos que nos últimos anos

entidades como Caixa Galicia e Caixanova impulsaron de xeito claro, e cun

impacto positivo para a súa actividade, o uso da lingua galega."

O que lle remito para o seu coñecemento e inserción no Boletín Oficial do

Parlamento de Galicia, de acordo co previsto no artigo 65 e concordantes do

Regulamento vixente.

Santiago de Compostela, 30 de xullo de 2009

O director xeral de Relacións Institucionais e Parlamentarias

García

Excma. Sra. Presidenta do Parlamento de Galicia

En relación coa pregunta con resposta escrita núm.: 3794, formulada polo

Grupo Parlamentario do Bloque Nacionalista Galego, a iniciativa de don

Bieito Lobeira Domínguez, sobre "os bens confiscados ao narcotráfico

existentes en Galicia e o seu uso futuro", (publicada no BOPG núm.:

51, do 24 de xullo do 2009 ), teño a honra de enviarlle, para así dar

cumprimento ao previsto no artigo 157 do Regulamento do Parlamento de

Galicia, a contestación formulada pola Consellería de Presidencia,

Administacións Públicas e Xustiza, que ten o seguinte contido:

"Ao respecto das preguntas formuladas cómpre sinalar que os datos

referidos son manexados de forma concentrada polo Ministerio do Interior,

non tendo, a Xunta de Galicia, competencias para xestión de dita

información, como tampouco para decidir o destino dos bens confiscados ao

narcotráfico.

Ademais, é preciso subliñar o carácter sensible das informacións relativas,

en concreto, á localización xeográfica e á situación xurídica de ditos bens.

Así, mentres se está tramitando o procedemento penal, estas informacións

son obxecto de materia reservada, agás para as partes implicadas no

concreto asunto e para o Ministerio Fiscal, e mesmo no caso das partes

implicadas cando se teñen declarado segredas as dilixencias."

O que lle remito para o seu coñecemento e inserción no Boletín Oficial do

Parlamento de Galicia, de acordo co previsto no artigo 65 e concordantes do

Regulamento vixente.

Santiago de Compostela, 28 de xullo de 2009

0 director xeral de Relacións Institucionais e Parlamentarias

ro García

Excma. Sra. Presidenta do Parlamento de Galicia


